[bookmark: _GoBack]ДАРСИЛ МУРАД:
1 .предметиял ц1арал такрар гьари ва гьезул х1акъалъулъ ц1алдохъабазе щвараб лъай щула гьаби;
1. ц1алдохъаби рачина т1абиг1аталде сапаралъ глобусалъул кумекалдалъун ва предметал х1исабалда лъай-хъвай гьабила дунялалъул ч1аголъиялъулгун: г1оразулгун, х1оразулгун, океаназулгун, гьвет1-хералъулгун, рух1ч1аголъабазулгун. Бицина гьабсаг1аталда гьезул бугеб ах1вал-х1алалъул, рач1инарила жидерго авалалъул, росдал гьабсаг1аталда бугеб ах1вал-х1алалде ва бич1ч1инабила Т1АБИГ1АТ Ц1УНИ-щивав инсанасда т1адаб борч бук1ин ва байбихьизе жиндасанго кквелеблъи;
1. Бич1ч1инабила ч1аголъи - берцинлъи бук1ин ва гьелъул къимат гьаби - щивав инсанасда т1адаб борч бук1ин;
1. Вижараб ракьалде, гьелъул т1абиг1аталде рокьи бижинаби, рух1ияб рахъ бечед гьаби.
[bookmark: bookmark0]ДАРСИЛ АЛАТАЛ:
1.Х1анч1азул бакънал, лъел хъуял жанир ругеб кассета, видеокассета, Салатавиялъул т1абиг1атги маг1арул кеч1ги жаниб бугеб, глобус, ц1умур, выставка, бат1и-бат1иял хурдузул, т1угьдузул суртаздасан т1ахьаздасан г1уц1араб, ч1агоял ва инсанасул квераз гьарурал предметал.
[bookmark: bookmark1]ДОСКАЯЛДА ХЪВАЙ-ХЪВАГ1И:
.. .Гьаб дуниял, г 1алам,
Гьал лъинал, ракьал,
     Гъал гъут1би, гьал т1угъдул,
     Гьаб т1олго гьава 
    Гъал предметал руго,
    Дун предмет йиго
 
  
     Жибго кинаб борчгун
    дун гьаний йигей?!
ДАРСИЛ ИН:
1. БАЙБИХЬИ. Ц1алдохъабазе баян гьабула дарсил тема ва мурад.
1. ТАКРАР ГЬАБИЛА предметияб ц1ар. Биччала видеокассета Салатавиялъул т1абиг1аталъул суртал берцинаб, рек lee асар гьабулеб бакъангун цадахъ бугеб.
· ЛЪИМАЛ, щиб нужеда гьабсаг1ат гьаниб бихьулеб?
· Т1абиг1ат: гъут1би, т1угьдул, харил расалъаби, хъах1илаб зоб, росу.
· Гьел нужеца рехсарал жал щал кколел?
(ПРЕДМЕТАЛ).
· Кинаб суал гьезде лъелеб?
(ЩИБ?)
· Щиб нужеда paг1араб?
(КЕЧ1, БАКЪАН)
· Рек lee гьабураб асар?
(Г1агараб ракъалъул т1абиг1аталдаса ч1ух1и, НАХЪАСАН рик1к1унеб)
«ТАРИХ МЕСЕДИЛАБ ДИР ГУНИ РОСУ»
абураб коч1оца рак1алде щвезабураб росдал тарих, наслабаз нахъа тараб лъалк1, гьел рак1алдещвеяз рещт1инабураб пашманлъи).
· Лъица рицинел гьабсаг1ат рихьулел предметал?
(Парта, доска, тетрадь, ручка...)
Лъезарила гьелъие суалал ва рач1инарила предметияб ц1аралъул определениялде.
· Кинал грамматикиял г1аламатал предметияб ц1аралъул нужеда лъалел?
(Жинс, форма, рук1уна хасал ва г1аммал, сверула падежазде)


ЛЪАЙ ЩУЛА ГЬАБИЯЛДА T1AД  XIАЛТ1АБИ.
Х1АЛТ1АБИ-Х1АЯЛ:

а)	ХАСАЛ ВА Г1АММАЛ Ц1АР АЛ ШУЛА ГЬАРИЗЕ. Т1АДКЪАЙ:
Класс бикьула к1иго командаялде. Муг1алимас абула предметиял ц1арал, ц1алдохъабаз ургъула гьезие хасал ц1арал:
ШАГЬАР:...
Г1ОР:...
МЕГ1ЕР: ...
ГЬОЙ: ...
ВАС: ...
ЯС: ...
РАЛЪАД: ...
Гьабила х1асил, ц1ик1к1ун жаваб кьурав цо ц1алдохъанасе кьела орден «Г1АКЪИЛАЗУЛ Г1АКЪИЛ»
· Кинан хъвалел хасал предметиял ц1арал?
(К1удияб х1арпалъ).
· Бук1унищ  хасаб ц1аралъул г1емерлъул форма?
(Бук1унаро).
б)	Кинаб кколеб предметияб ц1аралъул жинсияб г1аламат?
(Чиясул- «В» (ЩИВ?)
Ч1ужуялъул - «Й» (ЩИЙ?) гьоркьохъеб - «Б» (ЩИБ?)
· Жинсияб г1аламат киб бук1ине бегьулеб?
( Раг1ул авалалда, гьоркьоб, ахиралда)
ВАЦ - векьарухъан, гьавудухъан, бах1арав.
ЯЦ - екьарухъан, гьаюдухъан, бах1арай.
БАЦ - бекьарухъан, гьабудухъан, бах 1 араб.
(Цо ц1алдохъанас хъвала доскаялда, гьабила xlacил гьелдаго цадахъ)
\
КАРТОЧКАБАЗУЛ Х1АЛТ1И:
КАРТОЧКА №1
ЭБЕЛ, ВАТ 1 АН абурал раг1аби обращенияллъун ккезарун, предложениял г1уц1изе.
КАРТОЧКА №2
Предложение членазде биххизе, предметиял ц1арал кинал членаллъун ккун ругелали хал гьабизе.
ДУЦА ЧАХЪДАДЕ ДАНДЕ ХЪУМУР БАЧУНГЕ, Г1УМАР.
КАРТОЧКА №3
Т1анк1азул бак1алда х1арпал лъун, предметиял ц1арал лъугьинаре, т1ад жинс бихьизабе:
БО...(бокь)
СОН.. .(соно)
НУХ...(НУХИ)
ГАМА...(ГАМАЧ1).
ХЪАЛА... (ХЪАЛАХЪ)
КЛАССАЛДА ГЬАБИЛА ФРОНТАЛЬНЫЙ ОПРОС:
· Предметиял ц1арал кинал членаллъун ккун рук 1унел предложениялда жанир?
(Г1емерисеб мехалъ подлежащеелъун, бит 1араб ва хъвалсараб дополнениелъун, дагьго определениелъун, сказуемоелъун, х1аллъун
· Падежазде хисулелъул чан бат1ияб свери бугеб предметиял ц1аразул, сундухъ балагьун гьеб ч1езабулеб?
(1-бесеб, 2-абилеб,3-илеб свери. ЛЪАЛА АКТИВ ПАДЕЖАЛЪУЛ АХИРАЛДЕ БАЛАГЬУН.)
· КИН хъвалел журарал предметиял ц1арал?
(Жубараб раг1аби цох1о маг1на кьолел рек1ун хъвала)

(Кьилимег1ер, Х1ажимурад, х1амизаз.)
Г1аммаб маг1на кьолел гьоркьоб дефис лъун хъвала: Ах1вал - х1ал, азбар - къоно, боц1и - панз)

Х1АЛТ1И-Х1АЯЛ
Гьал къот1елазда жанир предметиял ц1арал хъвай

Бищун г1акъиласе шапакъат кьела.
Х1АЛТ1И-Х1АЙ.
ДОСКАЯЛДА учителас хъвала:
Риди, хъарт, хъала, аскар, накку, хурма, росу,
хъалахъ, нухи.
Т1адкъай: Гьал раг1абазул цо, к1иго xlapп бортизе биччан, ц1иял раг1аби лъугьинаре.
[bookmark: bookmark2]III. Т1АБИГ1АТАЛДЕ САПАР.
[bookmark: bookmark3]МУГ1АЛИМ:
ЛЪИМАЛ, гьале нилъеца такрар гьабуна предметияб ц1ар, лъана гьелъул маг1на, йохана гьелъул х1акъалъулъ нужер бугеб лъаялдаса.
Дие ц1акъ бокьун буго цадахъ г1адатияб гуреб сапаралъ рилълъине т1абиг1аталде, лъай-хъвай гьабизе дунялалъул ч1аголъиялъулгун. Рач1а ц1ализин доскаялдаса дир коч1ол мухъал ва маг1на босизин раг!абазул:

 .. .ЖИБГО КИНАБ БОРЧГУН ДУН ГЬАНИЙ ЙИГЕЙ?

Гьел раг1абазул маг1на босилалде, нилъеца пикру гьабизе буго гьаб дунялалъул г1уц1иялъухъ гьаб глобусалъул кумекалдалъун.
· Халгьабе, сундасан г1уц1ун бугеб ц1ик1к1арисеб нилъер
дунял?	(Лъимаздазасан)
· Кинаб каламалъул бут1а гьеб кколеб?
(Предметияб ц1ар)
· Лъицаха диде абилеб г1умру гьабизе ккани, ччуг1бузе, г1адамасе, щиб къвариг1унеб?
(Лъим, бац1ц1адаб)
· Г1алхул х1айваназе щиб къвариг1унеб?
(Рохьал, муг1рул, г1ат1илъаби)
· Х1анч1азе гьелъие кинаб предметияб ц1ар къвариг1унеб?
(гьава).
· Инсанасе щиб къвариг1унеб? (Ват1ан).
· Ват1ан цебе ч1езабизе к1олищ гьеб кинабго гьеч1ого?
· Гьебги гьоркьоб къот1изе тун, цин нужее баяналъе дица бицине буго:
ЛЪАЛИЩ НУЖЕДА ?
Суткаялъе г1одов ч1арав чиясе 12 кубометр гьаваялъул къвариг1унеблъи. Нилъ ч1ун рук1унаро гьебмехалъ гьеб къвариг1уна 10 нухалъ ц1ик1к1ун.
ЛЪАЛИЩ НУЖЕДА ?
Цо гьит1инаб машинаялъе 1000 км. тезе ккани, цо лъаг1алие цо чиясе къвариг1унеб кислород унеблъи. Гьелде т1адеги цо машинаялъ цо сордо- къоялъ къват1ибе биччалеб буго 20 гр. бищун инсанасе заралияб предметияб ц1ар- газазул. Бищун ц1ик1к1ун гьава гьелъ чорок гьабула цоги предметияб ц1ар- светафор бугеб бак1алда.
ЛЪАЛИЩ НУЖЕДА ?
Щибаб къойил дунялалда т1аса т1аг1унеб бук1ин гьайбатаб pyxl бугеб предмет: г1алхул х1айваназул цо тайпа.
Щибаб анкьие дунялалда т1аса т1аг1унеб бук1ин гьайбатаб предметияб ц1ар- цо тайпа хурдузул.
(ГЬЕБ БАЯН ц1алила ц1алдохъабаз муг1алимас церего рикьарал т1анчаздасан.)
· АНГЛИЯЛЪУЛ ХЪВАДАРУХЪАН - НАТУРАЛИСТ ДЖЕРАЛЬД ДАРРЕЛИЦА, бадиб маг1уги хулун, абуна г 1алимзабазул данделъиялда:
«Дун божула ахирисеб анкьида дунялалда т1аса т1аг1ана цо тайпа хурдузул. Гьедин батиялда дир щаклъи буго, амма мух1канго лъала гьезул чангиязул къоял ахиралде щун рук1ин.
ЛЪАЛИЩ НУЖЕДА?
2 млн квадрат ракьалъул (гьеб ккола 2 Канадаг1ан бак1) салул авлахъалде т1убанго свериялда х1инкьи буго, рах1му тун, инсанас къот1улеб бук1унеб чиясе г 1умру гьабиялъе гьеч1ого г1олареб предмет- рохь.
ЛЪАЛИЩ НУЖЕДА?
Лъаг1алие гьаваялде гьорлъе кколеб бук1ин 5миллиард тон углекислый газалъул. Г1илла - муг1алимас бицуна, дарсил темаялдаса рик1к1алъич1ого.
· Нужеда лъалеб батила тарихалъул дарсаздасан гьанже г1адаб цебе т1ураб цивилизация киданиги бук1инч1о, амма гьелъул цебет1ей кканаг1ан, т1абиг1аталде инсанас гьабулеб буго кверщел, х1инкъараб х1аладе кколеб буго.
Т1абиг1аталда лъолел руго ругънал, гьелда к1олеб гьеч1о жибго сах гьабизе.
Кинал предметазул кумекалдалъун гьел холел ругел? (Чернобылалъул балагь, ралъдалъ нартил танкеразул аварияби, завод -фабриказ къват1ире риччалел ругелщинал химикатал, т1аг1инегьарулел ругел рохьал, чорок гьабун бугеб гьава).
НОРВЕГИЯЛЪУЛ  Г1АЛИМЧИ ТУ ХЕРРИЦА хъвана: (Доб Европаялъе Колумбица рагьараб океан бакьулъ квер ччузе бегьуларо, чороклъиялдаса х1инкъун.
- Щибха гьабулеб бугеб дунялалъул г1алимзабаз гьеб ц1униялъе?

Цо-цояз абулеб буго заповедникал гьарейин т1аг1унел ругел предметал - рух1ч1аголъабазеян.
Цогидаз абулеб буго минералиял удобренияби т1аг1инареян. Т1абиг1ат хвезабулел ругел, гьава чорок гьабулел ругел предприятияби къаян.
· Гьелъул х 1асил кинаб бук1ине бугеб?
Кинал предметазул кумекалдалъун гьеб бихьизабилеб?
(Ч1ела электростанцияби, цинги ч1ела транспорт. Гьелъ рачине рук1ана бихха - хочиялде, ракъиялде, мискинлъиялде.
Т1олабго дунял заповедникалде сверизабунги бажариларо, гьелъ нилъ ругьунлъизе ккола бат1ийиса г1умру гьабизе).
- РАЧ1А РАЛАГЬИЗИН ГЛОБУСАЛЪУХЪ ч1агояб предметалъухъ г1адин.
Батизин гьаниб предметияб ц1ар АРАЛ РАЛЪАД - нилъер заманалъул талих1къосин.
Гьикъила г1илла, лъач1они муг1алимас жинцаго бицина.
· Лъимал, гьеб гьайбатаб предметияб ц1ар къунеб буго нилъер наслабазул берзукь. Г1иц1го картаялда хъах1илал мухъал хут1ун руго кидаялиго гьарзаго гьенире чвахулел рук1арал предметиял ц1аразул, яцал-г1оразул: АМУР -ДАРЬЯЛ ва СЫР-ДАРЬЯЛ.
Гьел г1орал т1амун руго расалъабазде квасквас ва дугу лъалъазе.
· РАТЕ предметиял ц1арал - лъим гьаб глобусалда ва ралагьизин гьазухъ ч1агоял предметазухъ г1адин.
Лъималаз ратула предметал: Г1ОРАЛ, XIОРАЛ, ОКЕАНАЛ.
· СУНДА гьел релълъунел?
(БЕРАЗДА).
· АММА гъорлъе риччарал чороклъабаз гьел берал х1абургъине гьарун руго.
Г1оралин абуни, гьел кинаб предметалда релълъуна? (БИДУРИХЬАЗДА.)
· Гьел хъах1илал бидурихьал дунялалъул ц1ик1к1арисел сверун руго ччуг1бузул хабзалазде.

· ЛЪАЛЕБ БАТИЛА г1урччинлъиялъ шагьарал ва росаби берцин гьарулеблъи ва гьединго гьелъ инсанасе гьабулеб сахлъи.
Рач1аха гьел предметиял ц1аразул чиясе бугеб пайдаялъул бицинин.
Ц1алдохъабахъе церего кьун рук1уна баянал.
1-сев ц1алдохъан:
ТАЛУГЪВЕТ1- бищунго лъик1аб пылесос ккола.
1. - ев ц1алдохъан:
МИККИГЪОТ1ОЛГИ ТАЛУГЪОТ1ОЛГИ фитосинтез хвезарула дифтерия (ц1а-маххул унтул бациллаби.)
1. -ев ц1алдохьан\
НАК1К1ИГЪВЕТ1АЛЪ хвезарула туберкулез унтул палочкаби байбихьуда.
4-ев ц1алдохьан:
ГЬАДИГЪОТ1ОЛ т1егьалъ сах гьарула почкаби, бахъула
квачалъул
унти.
5 —ев ц1алдохъан:
МАХИГЪОТ1ОЛ СОКАЛЪУЛ т1олабго чорхое бугеб сахлъиялъул бицун х1ал к1оларо.
· БИХЬУЛИЩ, лъимал, щибниги гьелде к 1варги кьеч1ого, инсанас дунялалдаса т1аг1ине гьарулел руго гьадиг1ан пайдалиял предметал- гьут1би, гьел нилъеца къот1улел руго.
УМУМУЗУЛАБИ 6ук1ун буго:
«XIайваназулги т1абиг1аталъулги дунял т1аг1инабиялдалъун лъимги, гъаваги чорок гьабиялдалъун, инсанас жиндирго наслу дунялалдаса т1аг1инабилин».
Бихьизабула Ц1УМУР.
· ЛЪАЛИЩ кида гьаб предмет бухулебали?
( Ах1ула дарсиде, бухула бищун рохараб, яги балагь бач1араб къоялъ.)
· Лъимал, 26 апрелалда 1986 соналъ саг1ат цо т1убан, к1игоялде 27 минут х1алт1идал, кьабуна ЧЕРНОБЫЛАЛЪУЛ Ц1УМУР. Гьеб раг1ана т1олабго дунялалда цебе ч1езабун бук1аралдаса зах1матаб батана гьелъул х1асил. Т1абиг1аталъулъ бахчун хут1ана радиация. Гьеб нахъе ине къвариг1уна 300 сон. Амма буго гьениб г1асияб предметияб ц1ар - ПЛУТОН . 300. сон ун хадусанги чанго сонал къвариг1ине руго гьеб т1убанго т1аг1ине.
БИЧЧАЛА КАССЕТА: Х1анч1азул ч1ирч1ири, лъел чвахи раг1ула.
-КИНАЛ предметал нужеда раг1улел ругел?
РАЧ1АХА данде кквезин ч1агояб т1абиг1ат ва инсанасул квераз г1уц1араб.
(Данде ккола к1иго т1егъ: ч1агояб ва искусственнияб)
· Рек lee асар гьабулел предметиял ц1арал, гьаз нужер рек1 елъ рижинарурал?
(Ч1агояб - берцинлъи, сахлъи, рохел, аваданлъи, г1умруялде рокьи)	*
КВЕРАЗ ГЬАБУРАБ - берцинлъи, амма ц1орораб, рек lee асар гьабулареб.

НУЖЕДА ЛЪАЛИЩ т1егь, инсанго г 1адаб, ч1агояб предмет бук1ин. Х1албихьизе г1оло дица рокъобе кьолеб буго т1адкъай: цого т1егь лъе к1иго бат1ияб рокъоб, цоялде лъим т1е, ч1агояв чиясде г1адин, к1алъалаго, беэдулаго, цогидалде лъим т1е сих1тун, гьелъул г1еялда гьоркьоб бугеб бат1алъи бихьизе.
АММА гьаб ч1аголъи хвезе бегьула, нилъер гьелде бугеб бербалагьи хисич1они.
НУЖЕДА ЛЪАЛИЩ асфальталъул нухал - гьел ккола ругънал, нилъер дунялалъул черхалда лъурал.
РОЩНОЛ ГОХ1АЛ - гьел ккола роц1ое руссарал ругънал, гьелъул хьалбазда лъурал. Халгьабе нужго сверухъ, гьел ругънал ругищали.

· Щиб нилъеца гьабизе кколеб дол х1анч1азул ч1ирч1ириги лъаразул чвахиги ц1унизе г1оло?
(Бегьулареб бак1алде баларо рищни, лъарахъе биччаларо канализация, гьава бац1ц1алъизе г1оло ч1вала авалалда гъут1би, т1угьдул, хвезабиларо дунялалъул т1абиг1ат).
ГЬЕДИН ГЬАБИЧ1ОНИ, нилъер къисмат ккезе буго АВСТРАЛИЯЛЪУЛ хъвадарухъан ЛИ ГАРДИНГИЛ «БАЛАГЬИЗЕ» абураб къисаялъул бах1арчи ДЖОНСТОНИЛ г1адаб.
ГЬеб асаралъ нилъ г1емераб жоялде кант1изарула.
Асаралъул бах1арчи ДЖОНСТОНИЦА г1умру гьабун бук1уна к1удияб щурункъверкъалъул т1алъелалда релълъараб шагьаралда жаниб. Рукъзал гьенир рук1уна чармил, сверухълъиго ц1ун бук1уна ч1агояб гуреб щиналъул.
Цебе ч1агояб дунял лъалев вук1арав ДЖОНСТОН къват1иве вахъунев вуго гьеб балагьизе. Доб ч1агояб дунял хун бук1уна асаралда жаниб. Гьанже гьас ч1еч1ого гьикъулеб буго : «Кир руге л дол предметал: х1анч1и, гъут1би т1угьдул, нак1к1ал? Кибе гьаб т1урараб?»
Гьес сверулеб буго т1олго дунял, амма батулеб гьеч1о я гъвет1, я т1егь, я rlop, я xlop.
Гьедин сверулев гьев цо нухалъ ваккун хут1ула цо гьайбатаб паркалде. Гьениб бугеб берцинлъиялъги г1урччинлъиялъги гьев х1 айран гьавула.
ГЬесул талих1алъе г1урхъи бук1унаро.
ГЬЕС БЕГЬУЛЕБ  БУГО КВЕР ГЬАЙБАТАБ РОЗА Т1ЕЗЕ, АММА Т1УРАБ Т1ЕГЬ ГЬЕБ САГ1АТГО ХОЛЕБ БУГО ГЬАСУЛ КОДОБ, щай гурелъул гьеб кинабго бук1уна инсанасул квераз гьабураб, ч1агояб гуреб т1абиг1ат.
Накалдеги ккун, чвахулаго маг1угун гьес т1олел руго т1олалго т1угьдул, цог1аги т1егь кодобе щвелародан, амма киналго pyxl гьеч1ел т1угьдул холел руго гьесул кодор.
· Гьесул къварилъи кинал предметал т1аг1ани нилъеда бич1ч1илеб?
(Гьава, ракь, rlop, xlop, океан, х1анч1и, х1айванал, гьут1би, т1угьдул.)
· Кинаб борч нилъер, инсан х1исабалда, т1абиг1талда цебе бугеб?
· (Гьеб ц1уни).
· Лъидасан гьеб байбихьилеб?
· (Дидасан).
Гьанже ц1идасанги халгьабизин глобусалъул. Инсанасул кинаб саналда релълъуна гьаб?
(Бет1ералда)
-Кинха нилъ гьалъухъ ралагьизе ккелел: къуватаб предметалъухъ г1 адинищ, яги х1еренаб лъимадул бет1ералъухъ г1адинищ?
Х1АСИЛ:
Гьале, лъимал, нилъеца бухьана сапар т1абиг1аталде, т1убараб дунялалде. ЛЪай-хъвай гьабуна гьалъул лъиназулгун: г1оразулгун, х1оразулгун, океаназулгун, гьаваялъулгун, хурдузул ва рух1ч1аголъабазул дунялалъулгун
· Гьеб кинабго кинаб каламалъул бут1а кколеб?
(предметияб ц1ар)
· Кинаб х1ал гьабсаг1ат гьезул бугеб?
(Х1инкъараб).
· Буго дунялалда ц1акъ г1ажаибаб пр. ц1ар, балагь бач1ун бугин, хвасар гьареян ах1улеб.
Лъида гьеб лъалеб?
(АЗБУКА МОРЗЕ).
· Гьелъ кьолеб сигналалде ц1ар щиб?
(SOS)
· Рач1а, ЛЪИМАЛ, т1олго инсанияталде сигнал «SOS!» кьезе, гьал дунялалда ругел т1олалго предметал хвасар гьареян гьарун. Ручкабаз ва партаялъул кумекалдалъун кьола сигнал «SOS!»
ГЬАБУЛА  ДАРСИЛ Х1АСИЛ, РИКЬУЛА Ц1ИК1К1УН Г1АХЬАЛЛЪИ ГЬАБУРАЗЕ ОРДЕНАЛ ВА МЕДАЛАЛ: «Г1АКЪИЛАЗУЛ Г1АКЪИЛ», ПРЕДМЕТИЯЛ  Ц1АРАЗУЛ


